
Hd. 236. IWefndarálit

um frumvarp til laga um breyting á lögum nr. 21, 2. nóv. 1914, um notkun bif- 
reiða, og viðauka við sömu lög (þingskj. 102).

Frá allsherjarnefnd.

Nefndin hefir atbugað frumvarp þetta og leyfir sjer eindregið að ráða 
háltv. deild til að samþykkja það með tveimur viðaukatillögum.



1. viðaukatillagan geymir í sjer breytingu á 2. gr. bifreiðalaganna. Munur 
á tjeðri gr. og viðaukatillögunni er fólgin þar i, að stjórnarráðið getur eftir við- 
aukatillögunni takmarkað eða bannað bifreiðaakstur á vegum eða vegaköflum, 
enda þótt hann verði eigi talinn hœttalegur eða til sjerlegra óþæginda fyrir aðra 
umferð. Það er nægilegt til sliks banns eða takmörkunar, ef akstur veldur að 
öðru leyti óþægindum. Næturakstur hjer í Reykjavik er t. d. nú þegar að verða 
plága mörgum manni, og miðar aðallega til þess að skemta nautnasjúku fólki, 
sem eigi virðist annað bafa að gera við tima sinn eða fje en að leita sjer nætur- 
skemtana i bifreiðum.

í sambandi hjer við má annars geta þess, að bifreiðaferðir innan bæja 
eða kauptúna hjer á landi eru svo að segja eingöngu til skemtunar. Bæjarmenn 
nota eigi bifreiðar til starfa sins eða frá honum, og þvi sýnist alls engin ástæða 
til að leyfa hraðari akstur en svo, að hættulaus verði og til sem allra minstra 
óþæginda að unt er.

2. Viðaukatillagan hefir þá breytingu að geyma á 1. málsgr. 7. gr. bif- 
reiðalaganna, að ökumönnum skuli skylt að stöðva, eigi að eins bifreiðina, held- 
ur og gangvjelina (mótorinn), þegar hestar hræðast eða óróast. Nú er það svo, 
að þeir stöðva að visu vagninn, en neita að stöðva vjelina, af því að þeim sje 
það eigi lögskylt. Vjelin heldur þvi áfram, en hljóð hennar eru nægileg til að 
trylla áður hrædda eða órólega hesta.

3. breyt.till. er til hagræðis bifreiðaeigendum.

Alþingi, 31. júli 1915.

Einar Arnórsson, Magnús Guðmundsson, 
form. og framsm. ritari. ■

